
ABSTRAK

Kajian ini dijalankan bertujuan untuk mengkaji keberkesanan pendekatan
Flipped Classroom dalam aplikasi Google Classroom bagi subjek Reka Bentuk dan
Teknologi dalam kalangan murid Tahun 5. Sampel kajian terdiri daripada 141 orang
murid iaitu 71 orang murid kumpulan kawalan manakala 70 orang murid kumpulan
rawatan. Kajian ini menggunakan kaedah penyelidikan kuasi-eksperimen yang
melibatkan ujian sebelum dan selepas (pra dan pos) dan mengenalpasti pencapaian
murid dari kumpulan rawatan dan kumpulan kawalan dalam subjek Reka Bentuk dan
Teknologi. Pendekatan Flipped Classroom dan aplikasi Google Classroom
dilaksanakan terhadap kumpulan rawatan manakala kumpulan kawalan menjalani
pembelajaran tradisional yang menggunakan kaedah chalk and talk. Persepsi murid
terhadap pendekatan Flipped Classroom dan persepsi murid terhadap aplikasi Google
Classroom diperoleh melalui soal selidik dan sesi temu bual. Kajian rintis juga
dijalankan untuk mendapatkan kesahan dan kebolehpercayaan semua instrumen.
Secara keseluruhannya, dapatan dari ujian pencapaian dalam subjek Reka Bentuk dan
Teknologi menunjukkan bahawa kumpulan rawatan lebih menguasai topik yang diajar
berbanding dengan kumpulan kawalan. Seterusnya, dapatan dari soal selidik selepas
rawatan didapati murid menerima baik penggunaan pendekatan Flipped Classroom

dalam aplikasi Google Classroom.

Kata Kunci: Google Classroom, Flipped Classroom, persepsi

Vi



ABSTRACT

This study was conducted to examine the effectiveness of Flipped Classroom
approach in Google Classroom application for Design and Technology subjects among
Year 5 students. The study sample consisted of 141 students, namely 71 students in
the control group and 70 students in the treatment group. This study uses a quasi-
experimental research method that involves before and after (pre and post) tests and
identifies the achievement of students from the treatment group and control group in
the subject of Design and Technology. The Flipped Classroom approach and the
Google Classroom application were implemented on the treatment group while the
control group underwent traditional learning using the chalk and talk method. Students
'perceptions of the Flipped Classroom approach and students' perceptions of the
Google Classroom application were obtained through questionnaires and interview
sessions. A pilot study was also conducted to obtain the validity and reliability of all
instruments. Overall, the findings from the achievement test in the subject of Design
and Technology showed that the treatment group was more proficient in the topics
taught compared to the control group. Next, the findings from the post -treatment
questionnaire found that students accepted well the use of the Flipped Classroom
approach in the Google Classroom application.

Keywords: Google Classroom, Flipped Classroom, perception

BAB 1

PENDAHULUAN

11 Pengenalan

Pendidikan ialah satu proses yang melibatkan seseorang individu mengambil
usaha yang sistematik untuk mendapatkan ilmu pengetahuan, sikap, nilai, kemahiran
dan pengalaman supaya boleh mengembangkan potensi dirinya. Menurut Hussin
(2017), pendidikan dicerminkan sebagai penanda aras yang amat penting dalam
menentu status dan kualiti hidup bagi seseorang manusia. Pendidikan juga memainkan
peranan dengan membentuk modal insan berkualiti yang mampu berfikir secara kritis
dan kreatif, keupayaan tinggi bagi menyelesaikan sesuatu masalah (Abdul Rashid,
2016). Justeru, dapat dirumuskan bahawa pendidikan merupakan satu kunci utama
dalam pembangunan modal insan yang seimbang dari segi sahsiah dan akademik, juga

kepada pembangunan sesebuah negara.

Pada era digital ini, teknologi memainkan peranan utama dalam sistem
pendidikan. Para murid bergantung pada alat telekomunikasi atau gadget untuk
meluangkan masa mereka. Mulai pada tahun 1997, penggunaan teknologi secara
beransur-ansur diselitkan dalam bidang pendidikan untuk mengurus dan menjalankan
pengajaran dan pembelajaran di Malaysia (Vinathan, 2017). Pendidikan dan teknologi
harus digabungkan bersama untuk mencapai matlamat pembelajaran bagi memenuhi
hasrat pembelajaran abad ke-21. Pembelajaran abad ke-21 sebagai proses
pembelajaran yang berpusatkan murid dan guru sebagai pembimbing dalam bilik
darjah ataupun di luar bilik darjah. Menurut Zubaidah (2016), pembelajaran abad ke-
21 mengandungi beberapa elemen yang berkesan. Elemen yang paling penting ialah
penggunaan multimedia iaitu penggunaan ICT dalam kalangan guru dan murid.
Multimedia adalah skop yang luas dan lebih terkenal di seluruh dunia. Pada zaman ini,
teknologi berkembang di merata-rata dan guru mengambil usaha untuk menyediakan
murid-murid yang dapat mengadaptasi perkembangan teknologi.



Alizah Lambri & Zamri Mahamod (2015), menyatakan bahawa amalan
tradisional iaitu guru menggunakan kaedah chalk and talk menyebabkan murid kurang
minat, bosan, dan juga kurang berminat dalam proses pembelajaran. Menurut Bhavani
(2017), kaedah chalk and talk yang boleh menyebabkan perubahan corak PdPc dengan
peredaran masa dan zaman. Pembelajaran berpusatkan guru merupakan pembelajaran
yang dijalankan secara tradisional, maksudnya guru memainkan peranan aktif dalam
pengajaran dan pembelajaran (P&P) dan juga mempunyai autoriti untuk mengawal
murid dalam bilik darjah (Halim, 2015). Justeru, guru perlu mempelbagaikan kaedah
pengajaran terutamanya menggunakan alat teknologi supaya memberi pembelajaran
yang berkualiti kepada para murid dan juga murid boleh memperkembangan mindanya

dengan menggunakan teknologi.

Salah satu perkembangan teknologi dalam bidang pendidikan adalah
munculnya Google Classroom yang digunakan untuk memberi tugasan, berkongsi
bahan-bahan pengajaran dan pembelajaran dan juga meningkatkan komunikasi antara
murid dan guru (Abidin & Saputro, 2020). Google Classroom merupakan aplikasi
pembelajaran percuma yang menggunakan pendekatan tanpa kertas yang telah
dibangunkan oleh pihak Google bagi sekolah — sekolah untuk membangunkan sistem
pendidikan dalam sekolah masing — masing. Aplikasi Google Classroom mempunyai
kelebihan kepada para murid. Menurut Pratiwi (2021), menyatakan bahawa terdapat
beberapa kelebihan terhadap aplikasi Google Classroom seperti mudah digunakan,

menjimatkan masa, fleksibel, percuma dan sebagainya.

Selain daripada penggunaan aplikasi Google Classroom, kaedah Flipped
Classroom juga memainkan peranan dalam kajian ini. Menurut Yap & Mohammad
Yasin (2019), kaedah Flipped Classroom merupakan satu konsep pedagogi yang baru
dan berkesan yang perlu diketahui oleh setiap murid pada era digital ini. Flipped
Classroom adalah satu pendekatan yang menggalakkan murid-murid untuk melibatkan
diri dalam pembelajaran kendiri dengan menunjukkan penglibatan aktif dalam bilik
darjah ataupun di luar bilik darjah (Bahador & Mohd Kasri Saidon, 2019). Justeru,
Flipped Classroom merupakan model pembelajaran yang digabungkan dengan
teknologi untuk menjadikan pembelajaran aktif dan sistematik yang boleh membina
hubungan antara murid dengan murid dan murid dengan guru dalam menyelesaikan

sesuatu masalah (Purwitha, 2020). Guru juga boleh menyediakan bahan pembelajaran

dalam pelbagai format yang sesuai dengan tahap murid. la memastikan guru memberi
gaya pembelajaran yang berbeza. Dalam kajian ini, kaedah Flipped Classroom
menggabung dengan aplikasi Google Classroom supaya menyampaikan pelajaran

yang lebih berkesan.

1.2 Latar Belakang Masalah

Pada era globalisasi, teknologi memainkan peranan yang utama dalam
kalangan murid dengan mewujudkan interaksi antara murid dengan guru dalam
pelaksanaan pembelajaran dalam talian. Guru-guru menggunakan teknologi dalam
aktiviti pengajaran dan pembelajaran supaya meningkatkan kualiti pendidikan,
memupuk kemahiran murid dan juga mempercepatkan proses pendidikan itu sendiri
(Abdul Hakim Abdullah, 2016). Oleh kerana teknologi membawa perubahan pada
masa ke semasa, negara-negara telah menuju kearah dunia teknologi terutamanya
dalam bidang pendidikan (Vespanathan, 2015). Justeru, teknologi berperanan dengan
memudahkan murid untuk mendapatkan bahan pembelajaran sehingga pembelajaran

berterusan walaupun tidak dilakukan dalam talian.

Perkembangan teknologi dalam pendidikan telah membuka ruang maya yang
luas dan juga sebagai rujukan dalam mencari ilmu pengetahuan dan pengalaman. Di
sinilah, murid boleh menyedari kebolehan diri dalam menggunakan teknologi dan
minat murid juga boleh meningkat supaya boleh mendapat pembelajaran yang
bermakna dan efektif. Antara aplikasi yang digunakan oleh guru pada masa Kini
adalah Google Classroom sebagai web percuma yang dibangunkan oleh Google.
Sebelum ini, guru hanya menggunakan buku teks ataupun buku latihan untuk memberi
tugasan ataupun kerja rumah tetapi aplikasi Google Classroom ini lebih kepada

memberi kerja rumah secara talian sehari sebelum murid belajar di sekolah.

Google Classroom memberi keutamaan kepada tiga halaman penting seperti
halaman 1 (Stream) merupakan halaman notifikasi yang mana guru boleh memberi
pengumuman secara bertulis. Halaman 2 (Classwork) adalah halaman bagi guru untuk
mengatur tugasan dan juga memberi latihan. Halaman 3 (People) pula halaman
menunjukkan ruangan daftar anggota dari kelas masing-masing. Para murid lebih

mudah untuk menggunakan tapak Google Classroom setelah mereka boleh

mengenalpasti tiga halaman tersebut semasa membuat tugasan. Jadi, Google
Classroom dapat membantu murid untuk membuat tugasan dalam talian. Sebagai guru,
mereka perlu mempelbagaikan kaedah pengajaran masa ke masa supaya murid boleh
melibatkan diri secara sukarela. Selain daripada melihat pencapaian murid melalui
pemahaman konsep, persepsi murid juga perlu diambilkira, (Azlina, 2017). Oleh yang
demikian, kita perlu melakukan sesuatu kajian untuk memastikan persepsi murid bagi
mata pelajaran Reka Bentuk dan Teknologi (RBT) melalui kaedah Flipped Classroom

dalam aplikasi Google Classroom.

1.3  Pernyataan Masalah

Teknologi telah banyak berubah dengan pantas terutamanya melalui gadget
seperti peranti komputer, telefon dan tablet. Noh, Noraini Mohamed Abdullah,
Norazilawati, Wong Kung Teck, Hamzah, Mahizer (2017), mengatakan bahawa
sistem pendidikan di Malaysia pada masa kini telah banyak berubah dengan
menyebabkan perkembangan teknologi yang dinamik dan bersifat futuristik yang
mana lebih kepada pembelajaran digital. Hal ini menunjukkan bahawa penggunaan
Flipped Classroom dalam aplikasi Google Classroom merupakan pendekatan yang

amat penting untuk guru dan murid untuk menerapkan aspek teknologi dalam dirinya.

Murid perlu memberi pendedahan terhadap penggunaan teknologi dalam
pembelajaran agar membantu dalam proses P&P dijalankan dengan berkesan dan
sistematik, (Suriati bt. Abdul Aziz, 2016). Pada masa kini, murid sangat mahir dan
minat dalam aplikasi Google dan juga ada pengetahuan pada peranti mudah
terutamanya telefon pintar, tablet dan komputer riba (Awang & Al-Mashhadani,
2020). Walaupun ramai murid mahir dalam penggunaan teknologi, tetapi ada juga
murid mengalami kesukaran serta integrasi teknologi yang tidak efisien masih lagi
berlaku di sekolah (Johan & Eddy Luaran, 2020). Oleh kerana, murid harus mengubah
pemikirannya dan sanggup menerima perubahan yang berlaku pada pembelajaran pada

masa kini. Mereka juga merealisasikan bahawa pembelajaran menuju ke arah digital.



1.4  Objektif Kajian

Kajian ini mengandungi empat objektif iaitu:

i Mengkaji keberkesanan penggunaan kaedah Flipped Classroom terhadap

pencapaian murid bagi subjek Reka Bentuk dan Teknologi.

ii. Mengkaji keberkesanan penggunaan Google Classroom terhadap pencapaian
murid bagi subjek Reka Bentuk dan Teknologi.

iii. Mengkaji persepsi murid terhadap penggunaan Flipped Classroom.

iv. Mengkaji persepsi murid terhadap penggunaan Google Classroom.

1.5 Persoalan Kajian

Kajian ini mengandungi empat persoalan kajian iaitu:

i Adakah penggunaan kaedah Flipped Classroom memberi kesan terhadap

pencapaian murid bagi subjek Reka Bentuk dan Teknologi?

ii. Adakah penggunaan Google Classroom memberi kesan terhadap
pencapaian murid bagi subjek Reka Bentuk dan Teknologi?

iii. Apakah persepsi murid terhadap penggunaan Flipped Classroom?

iv. Apakah persepsi murid terhadap penggunaan Google Classroom?



1.6 Kerangka Konsep Kajian

Kerangka konsep adalah bahagian yang penting bagi sesebuah kajian, ia
menentukan sesebuah penyelidikan berfungsi sebagai saintifik ataupun tidak dan juga
satu panduan bagi menyokong teori yang sedia ada (Mahmood, Kamarulzaman Mat,
Azman Salim, Ali & Mahadzirah, Mohamad 2015). Rajah 1 menunjukkan kerangka

konsep kajian ini.

GOOGLE CLASSROOM

Pendekatan Flipped Classroom
Google Classroom

e Pembelajaran di luar bilik darjah.

e Pembelajaran berpusatkan murid. /

e Guru sebagai pemudahcara. _ Persepsi Murid

e Pesekitaran pembelajaran lebih \

luas dan tanggungjawab yang perlu
dilakukan oleh murid lebih [ Flipped Classroom ]

I ]

Proses Flipped Classroom

1. Guru menyediakan arahan tugasan.

2. Guru menyediakan bahan Pencapaian murid tahun

pembelajaran. L lima dalam subjek Reka

Bentuk dan Teknologi

sesi pengajaran dan pembelajaran. \ (RBT). y

3. Murid merujuk bahan tersebut sebelum

4. Murid meneroka bahan digital.

Rajah 1: Kerangka Konsep

Dalam kajian ini, Google Classroom digunakan sebagai platform untuk guru
menyediakan tugasan kepada murid. Aplikasi Google Classroom ini sebenarnya
memudahkan kerja guru untuk menjalankan pengajaran dengan menggunakan
teknologi, mengurus pembelajaran dan menyampaikan informasi dengan baik dan

tepat, (Darmawan, 2019). Google Classroom juga berfungsi kepada guru untuk

membahagikan tugas, menghantar tugasan dan memberi penggredan tugas yang
dikumpulkan dari murid-murid. Hal ini menunjukkan, pengajaran dan pembelajaran

dijalankan berpusatkan murid dan guru sebagai pembimbing dalam kelas.

Pendekatan Flipped Classroom dijalankan di luar bilik darjah dalam kajian
ini. Menurut Kaviza (2020), tujuan kaedah Flipped Classroom adalah untuk memberi
peluang kepada murid untuk meneroka bahan digital dan kandungan topik di luar bilik
darjah manakala masa di dalam kelas digunakan untuk berinterkasi, berbincang dan
membina ilmu pengetahuan dengan rakan dan guru. Jadi, guru hanya berfokus dengan
perbincangan murid-murid. Dalam kajian ini, guru tidak memainkan peranannya di
dalam kelas manakala berperanan sebagai pemudahcara dan memberi bimbingan
kepada para murid. Pembelajaran ini hanya berpusatkan murid dimana murid telah
melibatkan diri dalam sesuatu aktiviti pembelajaran secara aktif. Pesekitaran
pembelajaran berpusatkan murid lebih luas dan tanggungjawab yang perlu dilakukan
oleh murid lebih banyak seperti murid berinteraksi dengan guru untuk meneroka,

menganalisis, mencuba serta mencari penyelesaian secara kritis, kreatif dan inovatif.

Dalam kajian ini, guru menjalankan proses pendekatan Flipped Classroom
dengan menyediakan arahan tugasan dan bahan pembelajaran, ia disebabkan murid
boleh meneroka dan membuat sesuatu tugasan tanpa mendapat pertolongan dari orang
lain. Guru juga menyediakan bahan dalam pelbagai bentuk seperti audio, video,
lembaran, kuiz dan sebagainya. Peranan murid adalah untuk memanipulasikan semua
bahan yang telah disediakan melalui pendekatan Flipped Classroom. Murid juga
meneroka bahan digital dengan menggunakan alat teknologi seperti komputer, telefon

pintar, tablet dan sebagainya.

Dalam kajian ini, guru menilai akan persepsi murid terhadap pendekatan
Flipped Classroom ac dalam aplikasi Google Classroom. Hal ini disebabkan, guru
boleh meningkatkan kemahiran murid dari segi sosial, fizikal dan mental serta mereka
boleh berfikir secara kritis dan inovatif dalam menyelesaikan masalah, (Noor Lela
Sho, Sin Looi Hariyaty, Rohaila, 2019). Menurut (Siti Hajar & Sumathy, 2018),
penggunaan teknologi menggalakkan murid untuk akses yang luas kepada sumber
yang kaya dan berguna bagi menghasilkan pelajaran yang berkualiti.



Pencapaian murid tahun lima dalam subjek Reka Bentuk dan Teknologi juga
dinilai oleh guru dalam kajian ini. Guru akan menilai pencapaian murid dengan
menggunakan markah dalam ujian sebelum dan selepas menggunakan pendekatan
Flipped Classroom dalam aplikasi Google Classroom. Pencapaian murid boleh
menentukan murid terhadap penggunaan pendekatan Flipped Classroom dalam
aplikasi Google Classroom dalam subjek RBT.

1.7 Rasional Kajian

Pada masa kini, ramai guru yang menggunakan teknologi dalam pengajaran
dan pembelajaran. Guru-guru telah menyediakan bahan bantu mengajar yang
berasaskan teknologi supaya boleh menghasilkan P&P yang mudah difahami oleh
murid. Tetapi, masih ada lagi guru yang tidak mencukupi kemahiran untuk
menggunakan teknologi dalam P&P (Fikri, Mohd Fattah, Abdul Alias, Aliza, 2020).
Dengan kajian ini dilaksanakan sebagai salah satu usaha ke arah memenuhi hasrat

rasional- rasional berdasarkan entiti seperti yang berikut:

1.7.1 Murid

Murid tahun lima yang terlibat dalam kajian penyelidikan ini. Oleh kerana cuti
pandemik covid-19 dipanjangkan, murid tidak dapat belajar bersemuka di kelas.
Dengan itu, guru-guru mengambil inisiatif untuk menjalankan pengajaran dan
pembelajaran dalam talian. Dengan itu, guru menggunakan kaedah Flipped
Classroom dalam aplikasi Google Classroom bagi subjek Reka Bentuk dan
Teknologi. Bagi kesesuaian pembelajaran, murid tahun lima harus terlibat dirinya
secara langsung dalam kajian ini. Mereka boleh belajar hasilannya daripada persepsi

ataupun maklum balas mereka sendiri.

1.7.2 Penglibatan guru

Guru mempelbagaikan nota dan aktiviti pembelajaran yang bersesuai dengan
tahap murid dan gunakan dalam kaedah Flipped Classroom. Guru juga mengambil

usaha untuk menarik minat murid untuk menggunakan aplikasi Google Classroom.



1.7.3 Pemilihan pendekatan Flipped Classroom

Kaedah Flipped Classroom merupakan pembelajaran yang berpusatkan murid
yang mana murid meneroka pembelajaran dengan sendiri. Kaedah ini membantu
untuk memenuhi hasrat pembelajaran abad ke-21. Kaedah ini juga sesuai dengan

Teori Konstruktivism Sosial serta persepsi murid.

1.7.4 Pemilihan aplikasi Google Classroom

Aplikasi Google Classroom merupakan perkhidmatan web percuma yang
dibangunkan oleh Google. Aplikasi ini bertujuan untuk menyediakan, mengedarkan
dan mengukur tugasan tanpa kertas. Aplikasi ini juga membantu untuk mendapatkan
maklumbalas yang mana setiap murid mengetahui perkara-perkara yang perlu dibaiki

sendiri.

1.8 Kepentingan Kajian

Hasil kajian ini diharap dapat memberi faedah dan kebaikan kepada pihak
yang terlibat dalam bidang pendidikan terutamanya guru, murid dan pihak
Kementerian Pendidikan Malaysia (KPM) dengan meningkatkan tahap pengajaran
dan pembelajaran yang berkesan dan berkualiti. Antaranya ialah:

1.8.1 Kepentingan kepada murid

Kepentingan kajian yang pertama ialah kepada para murid. Murid dapat
meningkatkan kemahiran menggunakan teknologi dengan pendekatan Flipped
Classroom dalam aplikasi Google Classroom kerana mereka boleh membuat
persediaan awal dari segi mental dan fokus semasa perbincangan dalam kelas dengan
guru (Alias, 2015). Kajian ini lebih berfokus kepada pembelajaran berpusatkan murid.
Menurut Sidek & Hashim (2016), pembelajaran berpusatkan murid adalah satu proses
di mana murid perlu memahami dan menerima kandungan sesuatu subjek dengan

sendiri dan murid perlu meneroka pengetahuan dengan sendiri.



1.8.2 Kepentingan kepada guru

Kepentingan kajian yang kedua ialah kepada golongan guru kerana ia dapat
melihat sejauh mana tahap pengetahuan dan pengalaman guru dengan menggunakan
kaedah Flipped Classroom dalam aplikasi Google Classroom. Dengan ini, guru boleh
memperlihatkan dirinya dengan menggunakan teknologi pada masa kini. Guru boleh
memeriksa seluruh jawapan ataupun aktiviti murid selama P&P berlaku dalam Google
Classroom dan juga menyimpan sebagai buktinya, (Wicaksono & Rachmadyanti,
2016). Melalui ini, guru boleh mengetahui tahap kecekapan dirinya dalam mengajar
subjek RBT. Ini juga dapat membantu dirnya untuk mengenalpasti kekuatan dan
kelemahan.

1.8.3 Kepentingan kepada pihak pengurusan sekolah

Dengan kajian ini, pihak sekolah dapat mengetahui untuk memberikan
sokongan dan menunjukkan hala tuju bagi meningkatkan tahap pengetahuan dan
kemabhiran guru untuk menggunakan teknologi dalam P&P. Pihak sekolah juga boleh
melahirkan guru-guru yang boleh menggunakan teknologi bagi mencapai hasrat
pembelajaran abad ke-21. Mereka juga mewujudkan suasana belajar yang memenuhi
aspek teknologi bagi murid-murid boleh menggunakan teknologi dalam ataupun
diluar bilik darjah. Pihak sekolah dapat memastikan guru melaksanakan pedagogi

yang berkualiti yang mana murid boleh belajar tanpa guru dan buku.

1.8.4 Kepentingan kepada Kementerian Pelajaran Malaysia (KPM)

Kementerian Pendidikan Malaysia merupakan pihak penting yang mendapat
faedah daripada kajian ini kerana kerangka penggunaan Flipped Classroom dalam
menggunakan aplikasi Google Classroom sanggup dilaksanakan oleh setiap guru di
peringkat sekolah. Pihak KPM dapat mengambil usaha untuk meningkatkan tahap
penggunaan teknologi bagi setiap guru melalui program-program latihan yang
dirancang di sekolah. Melalui program, guru-guru dapat meningkatkan pengetahuan,
pengalaman dan kemahiran serta boleh memperkembangkan profesion perguruan.

10



1.9  Skop Kajian

I. Kajian ini dijalankan terhadap murid tahun lima dalam subjek Reka Bentuk

dan Teknologi.

ii. Dalam kajian ini, subjek RBT dinilai berdasarkan tajuk 2.0 Asas Teknologi,
yang merangkumi, mengenal pasti nama dan fungsi komponen kit model
seperti roda dan gandar, gegancu dan rantai, takal dan tali sawat, motor, gear,

kerangka, suis, bateri, pemegang bateri, sel solar, sensor dan alat kawalan jauh.

iii. Guru menilai persepsi murid terhadap pendekatan Flipped Classroom dalam

aplikasi Google Classroom.

(\2 Guru juga menilai pencapaian murid dalam subjek RBT.

1.10 Definisi Operational Kajian

kekeliruan dalam kalangan pembaca. Istilah-istilahnya seperti yang berikut:

1.10.2 Flipped Classroom

Pendekatan Flipped Classroom dikenalkan oleh Rohaizat Ibrahim, Mohd
Hanafi Mohd Yasin, Roziah Ibrahim, (2020) sebagai kaedah pembelajaran yang
bermotivasi kepada murid yang tidak hadir ke sekolah. Pada permulaannya, mereka
memfokuskan pada video untuk setiap pengajaran. Namun, mereka memutuskan
aktviti yang menarik kepada murid disebabkan murid tidak boleh memfokuskan
pelajaran lebih lama. Jadi, mereka menegaskan bahawa ini adalah kunci untuk Flipped
Classroom. Flipped Classroom menjadikan guru sebagai fasilitator dan membentuk

pembelajaran secara koperatif dan kolaboratif bersama murid di dalam kelas.

Dalam kajian ini, Flipped Classroom merujuk kepada satu pendekatan yang

digunakan murid mengakses bahan pembelajaran sebelum sesi P&P.

1.10.3 Google Classroom

Google Classroom merupakan satu aplikasi pembelajaran yang dibuat oleh
perusahaan Google yang diperuntukan untuk bidang pendidikan. Ini bertujuan dengan
mempermudahkan atas kesulitan dalam membuat, membahagikan dan membuat
tugasan tanpa menggunakan kertas. Aplikasi Google Classroom dapat berfungsi
untuk meningkatkan gaya dan kemahiran teknologi guru dalam menyampaikan

pengajaran kepada murid di luar bilik darjah.

Dalam kajian ini, Google Classroom merujuk kepada satu platform yang akan
digunakan untuk menyediakan bahan-bahan RBT yang akan digunakan oleh murid.

1.10.4 Persepsi Murid

Persepsi merupakan pandangan atau tanggapan dalam hati atau fikiran tentang
sesuatu perkara. Persepsi murid juga merupakan proses kognitif yang digunakan oleh
mereka untuk memahami dan menilai persekitaran terutamanya pada sesuatu objek

yang diperhatikan.

Dalam kajian ini, persepsi merujuk kepada persepsi murid terhadap

penggunaan Flipped Classroom dalam aplikasi Google Classroom.

1.10.5 Pencapaian Murid

Pencapaian merupakan sesuatu perkara yang dicapai atau sesuatu perbuatan

yang telah berjaya dilaksanakan dengan usaha dan ketekunan.

Dalam kajian ini, pencapaian murid merujuk kepada pencapaian murid tahun
lima terhadap subjek Reka Bentuk dan Teknologi dengan menggunakan pendekatan
Flipped Classroom dalam aplikasi Google Classroom. Pencapaian murid diukur
mengikut gred murid yang ditetapkan oleh KPM seperti yang tunjukkan dalam Jadual
1.1.

Jadual 1.1

Gred Skor
JULAT MARKAH GRED CATATAN

80— 100 A Cemerlang

65—79 B Baik

50 - 64 C Memuaskan

40 - 49 D Mencapai Tahap Minimum
0-39 E Belum Mencapai Tahap Minimum
0-0 TH Tidak Hadir

1.11 Rumusan

Secara keseluruhannya, Bab 1 membincangkan pengenalan tentang kajian
yang dijalankan. Bab ini menjelaskan latar belakang masalah dan penyataan masalah
dalam kajian ini. Penggunaan Flipped Classroom dalam aplikasi Google Classroom
bagi subjek RBT. Justeru, kajian dijalankan untuk menilai persepsi murid terhadap

pendekatan Flipped Classroom dalam aplikasi Google Classroom dan juga menilai

pecapaian murid tahun lima dalam subjek RBT oleh guru.

BAB 2

KAJIAN LITERATUR

2.1 Pengenalan

Dalam bab kajian literatur, tumpuan akan diberikan kepada beberapa perkara
yang berkaitan dengan tajuk kajian yang akan dilaksanakan dalam kajian ini. Kajian
literatur ini juga berpandukan daripada kajian-kajian lepas yang berkaitan dengan
penggunaan Flipped Classroom dalam aplikasi Google Classroom dalam kalangan
murid dan juga menilai persepsi murid terhadap pendekatan Flipped Classroom dalam

aplikasi Google Classroom terutama dalam subjek Reka Bentuk dan Teknologi.

2.2  Google Classroom

Google Classroom merupakan aplikasi talian yang berguna kepada murid
dalam pembelajaran dan juga dapat digunakan secara percuma. Murid menggunakan
Google Classroom dengan membuat tapak bilik darjah mereka sendiri. Guru
menjemput muridnya dengan berkongsi kod kelas untuk mengikuti kelas ataupun
murid menggunakan id emel untuk menggunakan aplikasi ini. Menurut, Rozak &
Albantani (2018), guru merancang aplikasi Google Classroom untuk meneroka idea
ilmiah yang ada pada murid. Dengan ini, aplikasi ini memudahkan interaksi antara
guru dengan murid. Justeru, guru mudah untuk mengurus P&P dengan menyampaikan
maklumat dengan tepat (Gunawan & Sunarman, 2017). Hal ini menunjukkan bahawa

murid berasa selesa dan aktif dalam pembinaan ilmu pengetahuan dan pengalaman.

2.2.1 Kebaikan aplikasi Google Classroom

Aplikasi Google Classroom memberi banyak faedah kepada para guru dan
murid seperti yang ditunjukkan dalam Jadual 2.1.

